
Rezime/Abstract

Voda je opšte dobro koje je stavljeno svima na korištenje. Ona predstavlja nešto što je jako dragocjeno i bez čega život nije
moguć. Koliko je voda zapravo važna pokazuje to da su svi oblici života i sve ljudske aktivnosti vezani za vodu. Ona ima
bitnu ulogu u svim sektorima privrede. Voda je osnovni izvor ekonomskih aktivnosti, odnosno proizvodnje i trgovine roba i
usluga, ali i resurs za proizvodnju hrane, industrijskih proizvoda i energije. Međutim treba imati na umu da je voda resurs
koji je ograničen i neravnomjerno raspoređen. Ekonomski razvoj, nagli porast broja stanovništva i drugi faktori izazvali su
porast potrebe za vodom, te na taj način doveli do ugrožavanja vodnih resursa. Stoga je veoma bitno da se napravi
ravnoteža i osmisli strategija i politika za upravljanje vodnim resursima. Ovaj magistarski rad dat će odgovore na značajna
pitanja: zašto je nedostatak vode, koja je osnovno pravo svakog čovjeka, problem 21. stoljeća? Kako i na koji način su
povezani siromaštvo i nedostatak vode? Kakva je veza između ekonomskog rasta s jedne strane i vode, odnosno njene
dostupnosti, s druge strane? Kakvo je stanje na području Jugoistočne Evrope? Koje mjere je potrebno preduzeti da bi se
izbjegla nestašica vode na prostoru Jugoistočne Evrope, kao i brojna druga pitanja.

